
Kohm frier e’ Unterländer zunn Entschluss

in onn’re Bârche rauf ze fohr’n,

wus nuch kaum Autos gob, känn Bus

domols värr iewer hunnert Johr’n.

In Zuch nein konnt’ âr siech do setze

gemietlich nein in änn Wagon,

âr musst’ nött lâfe, braucht nött hetze

e’ Dâmpflock zoch’ne vorne dron.

Die Bahn, die frier zu ons rauf gung

die tot rondrömm e’ jeder kenne,

domols do tot die âlt unn jung

de „Max unn Moritzbahn“ ner nenne.

Vunn Saalfeld rauf, darch griene Wälder

do gung de Fahrt öß wor e’ Pracht,

do soch’ste Bârche, bunte Felder

de Tunnel darch, do gungs dann sacht.

Probstzâlle darch, Grâftol nach Schmelle

do gung de Fahrt mit Volldâmpf nauf,

dos wor domols de höchste Stelle

vunn Strecken unn vunn Schinnverlauf.

Bock-Wâllendârf do wor dann Ebbe

do wor dei Räse domols alle,

dârt wor e’ Prellbock off dâr Strecke

dass käner nein ins Tol tot falle.

Schunn domols konnt’ kä Zuch nött flieche

iewer de „Piesau“ wâck de blaue,

unn sollt’ dâr Zuch driem  weiter krieche

do mußt’ mâr dart e’ Bricke baue.

Ê riesen Döng, doss mußt’se wâre

260 m lâng, iewer 30 huch,

do mußt’n viele Leite mâre

das weiter fohre kunnt dâr Zuch.

Öß wor e’ Mesterstick wos do de Leite

vârr hunnert Johrn dart toten baue,

gor mancher wunnert siech nuch heite

das doss su alles hien tot haue.

Aus Stâmpfbetong tot mâr se bau’n

Zement tot mâr dârbei nött spoore,

denn sonst hätt’ses schunn immgehaun

su hält’se dach bestimmt nuch Johre.

Unn das mâr weiter fohre kunnt

de Weiterfahrt â hien tot haue,

do mußt’ mâr â in „Finstern Grund“

nuch su e’ „Schwâster-Bricke“ baue.

Hatt’s â gedauert fast drei Johre

de Bricke iewersch „Piesau-Tol“,

nu konnt’n dârch de Zieche fohre

vunn Saalfeld rauf bis nach Ernsttol.

Unn dann tot’s dâmpfe, qualme, rausche

doß Rattern hien unn hâr wor gruß,

vunn weit’n tot’s de do schunn lausche

wos wor do off dâr Bricke lus.


Mit Dâmpflocks sinn domols die Johre

de Leite driewer hien gefohrn,

â Gieterzieche, manche Lore

fuhr driewer wâck in all dânn Johr’n.

In gânzen Tol do tot’s laut tröne

fuhr do dâr Zuch uhm driewer hien,

stan’st du do trunter, doß wor’n Töne

du werscht bestimmt nött stiehn gebliem.

De Fahrt gung Johre, manchmol wursch enge

zwä Krieche tot’ se iewerstieh,

wur bombartiert, m’r wollt’se sprenge

dach heite kann m’r sche nuch sieh.

Dann gung de „Dâmpflock-Zeit“ ze Ende

känn Qualm, känn Dâmpf meht tot’ste sieh,

de Diesellock brachte de Wende 

dach tot de Fahrt nuch weiter gieh.

Unn dann, Mitte dâr 70er Johre

do gung es Bauen widder luß,

de Zieche tot’n weiter fohre

e’ Gerißt stand dron, wor riesengruß.

De Bricke, die mußt’ mâr renoviere

sonst hätt’ doß nimmer hiengehaut,

10 Johre tot mâr dron hântiere

frier hätt’ mâr dreie nei gebaut.

Unn nuch e’ Wende kohm färr de Leite

su schnell hatt käner dron gedacht,

domols do tot siech jeder freie

dos „Westgeld“ kracht mâr iewer Nacht.

Dach karz nach dâr „Johrtausend-Wende“

de Marktwärtschaft hatt’s mietgebracht,

käh Zuch fuhr mehr, de Bahn am Ende ??

die Strecke die wuhr dicht gemacht.























Waremm, weßhalb ?, öß wehr ze teier

de Eisenbahn tet’s ruiniere,

de Bârche rauf, wer’n faule Eier

die Strecke tet siech nött renntiere.

Do stand se nu de schene Bricke

käh Zuch öß driewer mehr gefohrn,

vârrgâmes gung nach uhm de Blicke

öß rauscht nött mehr seit e’ por Johrn.

Ner nuch de „Büttner’sch“ mit ihr’n Karr’n

e’ Tressiene die fehrt â nuch driewer,

öß pfeift â nuch, die honn e’ Harn

mâr denkt de âlte Zeit kimmt wieder.

Dach die öß römm, vârbei de Zeit’n

mâr mächt siech alle Hor raus räfe,

heit’ tunn se schunne driewer streit’n

wâr wuhl de Eisenschinn tutt käfe.

Änn Schmeller Bahnhuf, wie bekânnt

dânn tot ja schunn e’ Pies’ner käfe,

dâr Wâllendärfer öß ongebrânnt

dânn wärd mâr wuhl gânz wâck miß räfe.

Su wärd’s â onn’rer Bricke gieh

de ärscht’n Bröckle tunn schunn falle,

unn tutt se su nuch länger stieh

do öß mit onn’rer Bricke alle.

Schunn Bämer wachsen off dâr Bricke

buhr’n die siech nein, do öß’s aus,

unn tutt mâr siech nött bâlle schicke

de Wârzeln komm off dâr Stoße raus.

De Lage, die öß gânz beschiß’n

off’n Lândratsamt tunn die schunn lache,

„Honn die ihr Kulturhaus wâckgeriss’n

ihr Bricke könn die â wâck mache“.

Su öß dâr Stând nach hunnert Johr’n


wie’s weiter gitt de nächsten Johre,


de gânze Karre öß vârrfohr’n


die nach ons komm, wärn’s wuhl erfohre.

